
	IMIYALO:

· Leli phepha lineziqephu ezinhlanu.  Phendula noma yimiphi imibuzo EMIBILI.

· Izimpendulo mazinombolwe futhi zihlelwe njengoba kunombolwe kwahlelwa imibuzo.

· Phendula ngesiZulu esamukelekile.


	


	ISIQEPHU A

INOVELI 

UMBUZO 1

ISIGCAWU SENKANTOLO – M. MASONDO

Funda lezi zigatshana bese uphendula imibuzo elandelayo:
	


	Isiqephu A:
	


	
	“UDuduzile wayehlele ukuyobhukuda ngalelo langa.  Nga-

thi ngizihlalele endlini yokuphumula ngambona engena

ephethe incwadi futhi ebukeka engumuntu owethukile

futhi ekhathazekile.  Wajika ngokushesha emnyango wa-

buyela endlini yakhe.  Wathi esengena okwesibili wabe

engasayiphethe.

Kwathi lapho ngimbuza ukuthi kwenzenjani, wathi aku-

kho lutho.  Wasuka lapho wathi usaya edolobheni, akasayi

kobhukuda njengoba kade ehlelile.  Wathi nje lapho ephu-

ma ngangena endlini yakhe, ngaqala ngacabanga isisusa

salokhu engimbone eyikho.  Kulapho-ke ngathola le ncwa-

di ngaphansi komcamelo wakhe.”  Wachaza kanjalo uKu-

bheka.  UThandi kanye noNgubane babelokhu belalele.

“Akukho yini owake wamxoxela khona ngodaba lokubo-

shwa kwakho kuze kufike ekufeni kukaZikode?”  kubuza

uNgubane.
	


	
	“Inkosi ingisize, angikaze ngiyixoxele muntu le ndaba.

Nanxa uDuduzile noZethu ngibazi ukuthi kabakhahle-

lwanga yimbongolo, kodwa ngathola kunzima ukubatshela

lolu daba.  Uyedwa umuntu owazi ngale mfihlo.  Ilowaya

nogada wasemoshali nawe-ke owesibili.  Akunankinga ma-

yelana nonogada ngoba phela akangazi futhi nganginga-

kadumi kangaka.”   Wachaza kanjalo-ke umfo kaKubheka

elokhu engakhohliwe yidami lakhe.

“Ngiyezwa Khathide,” kuphendula uNgubane.
	


	1.1
Yini eyenza ukuba uDuduzile angasayi kobhukuda ngalelo langa?
	(2)


	1.2
Wayeyokwenzani uDuduzile edolobheni?
	(2)


	1.3
UKubheka wayithola kuphi incwadi yemvalamlomo?
	(2)


	1.4
Ubani igama likanogada wasemoshali?
	(1)


	1.5
Onjani umuntu owakhahlelwa yimbongolo?
	(2)


	1.6
Nikeza igama likanobhala kaSifiso Ngubane.
	(1)


	1.7
Chaza ngamaphuzu AMAHLANU ukuthi uZikode wafa kanjani?
	(5)


	1.8
UKubheka wawufihla kanjani umkhondo wokubulawa kukaZikode?
	(5)


	Isiqephu B:
	


	
	“Uyabona-ke Themba, thatha leli thini ulinike uThokozile.

Usize umdonse ngendlebe ukuba enze lokhu okulande-

layo:  Uzomtshela ukuthi athathe leli thini ayenalo ngasezi-

ntathelini zephephandaba azibonise lona.  Azitshele ukuthi

le nto akaqondi ukuthi inhlanhla noma ibhadi, naye wethu-

ke nje ezithela kukho ngenkathi ezibhukudela.  Useyosuka

lapho aye konogada abacele ukuba bamhlanganise nesi-

khulu sedamu ukuze asibonise lokhu akuphethe.

Kothi lapho ehlangabezana nemibuzo ethile azame ukuba

izimpendulo zakhe zibe kulokhu esengikushilo.  Ngiyethe-

mba Themba sizwene kahle?”  kugcizelela uNgubane.

“Ngiyezwa S’fiso, kodwa inkinga yami ukuthi uThokozile

uzongibuza ngomvuzo wakhe kulokhu asekwenzile.  Ngobe

sengithini-ke kulokho?”  kubuza uThemba.

Athi ukucabanga uNgubane abese ethatha ethi, “Uyo-

mtshela nje ukuthi umvuzo muhle kakhulu uma umsebe-

nzi ewuqhube kahle.  Ungakhohlwa ukumyala ukuba anga-

sho lutho kubangane bakhe ngalolu daba.  Phela Themba,

ngikhokhelwe izinkulungwane ezilishumi ukwenza lo mse-

benzi.  Leyo yiyona mali ezobhekana nazo zonke izindleko

esizohlangana nazo okwamanje,” kuchaza uNgubane.
	


	
	“Ngiyaxolisa ukungena enkulumeni yenu,” kuthatha

uThandi, “empeleni ngifuna ukwazi ukuthi ithini elifakwe

nguwe Themba lona liphelele kuphi?”

“Ubucu obuhle obuhamba ngabubili, Thandi,” kunezezela

uNgubane.  “Kambe Themba liphelele kuphi lelo thini?”

“Enye inkinga leyo S’fiso.  Kuthe ngenkathi silandela lona

wesifazane olahle leli thini, kwasuka omunye umuntu

ogwini  yena walandela thina,” kusho uThemba.
	


	1.9
Yini ukudonsa ngendlebe?
	(2)


	1.10
UThokozile uyini kule ndaba?
	(2)


	1.11
UThokozile wayezokwenzani ngethini?
	(4)


	1.12
UNgubane wayekhokhelwe malini ukuthi enze lo msebenzi?
	(2)


	1.13
Kusho ukuthini ukuthi ubucu obuhle obuhamba ngabubili?
	(2)


	1.14
Ithini elalifakwe uThemba emanzini laphelelaphi?
	(2)


	1.15
Chaza ukuthi kungani uDuduzile benoZethu bezimisele ukukhokha le mali yemvalamlomo?
	(6)


	AMAMAKI ESIQEPHU A ESEWONKE:
	[40]


	ISIQEPHU B

UMDLALO 

UMBUZO 2

NGIWAFUNGE AMABOMVU – M. MOLEFE

Funda lezi ziqeshana bese uphendula imibuzo elandelayo:
	


	Isiqephu A:
	


	
	Mgidi
	:
	Uzincomelani-ke?


	

	
	Mzwezwe
	:
	Akukho okunye engingakusho Ndabezitha kulesi sikhathi samanje.  Ngale kwalokho ngizosenga ezimithiyo.  Ndabezitha!  Mayidle izishiyele!  Angiqonde khona ukuyibukela phansi inkosi.

(UMsanka usephenduke ugodo nje.)


	

	
	Mgidi
	:
	Yini ngingayikholwa le nto, noMsanka angifakazele kulokho?  Seloku uqalile ukuhlaziya amathambo akho uMsanka akazange ahambisane nawe?  Akazange avume nakanye nje.  Bengimbuka phela?  Khuluma Mzwezwe!  Ukhuluma imbudane phambi kwami nenduna yami enkulu kangaka!


	

	
	Mzwezwe
	:
	Ndabezitha!  Wena wasebukhosini, kulukhuni ukuqagulisana nenkosi, Ndabezitha.


	


	
	Mgidi
	:
	Ngiyakwazi lokho.  Ngibuza lokhu engikubuzayo.


	

	
	Mzwezwe
	:
	Ayidle izishiyele Ndabezitha!


	

	
	Mgidi
	:
	Yithi yiphutha leli elishiwo ngamathambo akho Mzwezwe.


	

	
	Mzwezwe
	:
	Ndabezitha, kulukhuni Ndabezitha.  Kulukhuni ukuphendula iqiniso ngilenze okungesilo iqiniso.  Kuzongenza ngifake inkosi ejikijolweni, nkosi enkulu!


	

	
	Mgidi
	:
	Unesibindi sokuphikelela Mzwezwe.  Uyinyanga endala yawobaba, kodwa uzokhuluma imbudane namuhla lapha phambi kwami.


	

	
	Mzwezwe
	:
	Ndabezitha, iyodlani kusasa uma seyiziqedela namuhla inkosi?


	

	
	Mgidi
	:
	Msanka, uyayizwa wena le mbudane yaleli khehla lenyanga?  Amathambo kaMzwezwe uyawabona ukuthi aphethwe yimbo?


	

	
	Msanka
	:
	Ndabezitha!  Baba, umkhulu wena!
	


	2.1
Kusho ukuthini ukuthi ayidle izishiyele?
	(2)


	2.2
Usuke enzenjani umuntu uma esenga ezimithiyo?
	(2)


	2.3
Ukwenzenjani ukubukela omunye umuntu phansi?
	(2)


	2.4
Enjani into eyimbude?
	(2)


	2.5
Yini ‘imbo’?
	(2)


	2.6
Usuke esenjani umuntu uma esephenduke ugodo?
	(2)


	2.7
UZaba sengathi udalela uyise izinkinga.  Uthini wena?  Sekela impendulo yakho ngamaphuzu AMABILI.
	(3)


	2.8
Kwakufanele yini ukuthi uThulisile angafuni ukuyogana inkosi?  Sekela impendulo yakho ngamaphuzu AMABILI.
	(5)


	Isiqephu B:
	


	
	Mgidi
	:
	Amanga Majola.


	

	
	Majola
	:
	Ndabezitha!


	

	
	Mgidi
	:
	Manje-ke Majola zingabantu abanjani izingane zakho?


	

	
	Majola
	:
	Khona kazifani Ndabezitha.  Lokhu okunye kunamehlwana acijile, kunamatata, kunenhliziywana eshesha ifike esiphethweni, kanti lokhu okunye kubheke phansi.


	

	
	Mgidi
	:
	Akusho wena.


	

	
	Majola
	:
	Kodwa-ke Ndabezitha kuzosheshe kubone ukuthi kusendaweni edinga wonke umuntu azithobe ngaso sonke isikhathi.


	

	
	Msanka
	:
	Futhi-ke phela abazali bayabaphathisa amazwi awumkhusu wendlela eya kwamfazongemama abantwana uma kufika kuleli banga.


	


	
	Majola
	:
	Nduna!


	

	
	Mgidi
	:
	Cha, ungethuki Majola akukho lutho olubi.


	

	
	Majola
	:
	Ngiyethemba nami Ndabezitha ukuthi ngeke kube khona lutho olubi.


	

	
	Mgidi
	:
	E, Majola niyenzenjani le ndangala okubikwe ukuthi ihlupha abantu bami laphaya esigodini saseMazabekweni?


	

	
	Majola
	:
	Ndabezitha ngiphume nezinsizwa zami ezimbili safika sayivimbezela emhosheni sayishaya ngempiselo ishoba lalala amazolo.
	


	2.9
Ubani uMajola?
	(2)


	2.10
UMajola uwachaza kanjani la mawele?
	(4)


	2.11
Kungani inkosi ithi unamanga uMajola?
	(2)


	2.12
Kusho ukuthini ukuthi ishoba lilale amazolo?
	(2)


	2.13
Obani amagama amawele?
	(2)


	2.14
Lubangwa yini udweshu kule ncwadi?  Impendulo yakho mayibhekiswe kulaba balingiswa abalandelayo:


2.14.1
uZaba


2.14.2
uThulisile


2.14.3
uMgidi
	(8)


	AMAMAKI ESIQEPHU B ESEWONKE:
	[40]


	ISIQEPHU C

IZINKONDLO 

UMBUZO 3

IMVUBELO A.M. MAPHUMULO

Funda lezi ziqeshana bese uphendula imibuzo elandelayo:
	


	Inkondlo A:
	


	
	Nokwethaba

Bangishaye ngemfe iphindiwe,

Bath’ usathe shelele,

Ngethemba, ngama ngalinda,

Ngob’ iziyaluyalu zenhliziyo yami

Ziphuphuma olwakho uzwelo,

Uzwel’ olungelinganiswe ngaludondolo.

Ngalinda lashon’ eNtshonalanga,

Ebelishon’ eNtshonalanga laze

Lavel’ eMpumalanga

Kazi Nokwethaba wayaphi?

Imithombo yentokozo ebigeleza

Unyelel’ olusivivi yagelez’ emjoyi.
	5

10


	


	
	Ngabal’ izindwani kwanhlanga

Zimuka nomoya konke,

Cha!  Ngempel’ ithemba

Kalibulali, ngoba ngabe

Sengaba mathamb’ amhlophe

NgoNokwethaba nje yedwana.

– B.F. Ngema
	15
	


	3.1
Khetha impendulo efanele:


3.1.1
Ukushaya ngemfe iphindiwe kusho (ukulalela, ukukhohlisa, ukuncoma).


3.1.2
Ukuthi shelele ukuhamba (unomphela, isikhashana, zonke izinsuku).


3.1.3
Indikimba yale nkondlo ikhuluma (ngemvelo, ukufa, uthando).
	(2)

(2)

(2)


	3.2
Yini iziyaluyalu zenhliziyo?
	(2)


	3.3
Ilanga lishona kuphi?
	(2)


	3.4
Bhala phansi impikisamqondo esemgqeni 8 no –9.
	(2)


	3.5
Kusho ukuthini ukuthi kwaba nhlanga zimuka nomoya?
	(2)


	3.6
Umlobi usho ukuthini uma ethi ithemba kalibulali?
	(2)


	3.7
Onjani umuntu osaba mathambo mhlophe?
	(2)


	3.8
Bhala injambamenti esebinzeni 2.
	(2)


	Inkondlo B:
	


	
	Sibonda SikaZulu

Umfanekiso wakho ufanekisa isintu,

Usiba lwakho lusibikela izimfihlakalo.

Ngibona lolu phahlakazi olukugqolozele,

Ngishaywa uvalo ngezifiso ezingafezekanga,

Ngilahlekelwa yithemba ngentshisekelo yekusasa,

Ikusasa eliyizifiso zentokomalo kaZulu.

Lolu phahla lungilethela usizi nomunyu

Umunyu ongilethela uhlevane novalo.

Nginamahloni okukubheka, ngokwehluleka ngiyisehluleki,

Ngiyesaba ngehlazo ohlezi kulo,

Izifiso zekusasa zihlanekezelekile zehluleka,

Izilokotho ngoZulu zehlulekile zehluka.

Seswele amandla mntakaNdaba ngasibonga,

Seswele imilomo mntakaSenzangakhona nga siyathopha,

Sibonga inkuthalo yobunye owayihlwanyela,

Sibonga ubuntu nobumbano owalwakhayo,

Uma kubalwa izizwe siyabalwa,

Inhlonipho yakho yasipha ukuhlonishwa.

– L.F. Mathenjwa
	5

10

15
	


	3.9
Bhala phansi ukwenzasamuntu okusemigqeni 3 no 4.
	(4)


	3.10
Yini ukulahlekelwa yithemba?
	(2)


	3.11
Iyini imfihlakalo?
	(2)


	3.12
Kungani imbongi ishaywa uvalo?
	(2)


	3.13
Wenzani umunyu?
	(2)


	3.14
Kwakuwubani usenzangakhona?
	(2)


	3.15
Nikeza izinhlobo zezinkondlo zesimanje EZINTATHU.
	(6)


	AMAMAKI ESIQEPHU C ESEWONKE:
	[40]


	ISIQEPHU D

IZINDABA EZIMFISHANE 

UMBUZO 4

Umlabalaba O.E.H. Nxumalo
Funda lezi zigatshana bese uphendula imibuzo elandelayo:
	


	Isiqephu A:
	


	
	Kube nobuxokoxoko.  Kusheshe kuthuleke nokho uma seku-

sukuma umphathisihlalo!  “Lutho mfowethu!  Izimpimpi uku-

phela kwabantu esingenakubamela kule nhlangano.  Kakukho

nto engasilungela uma kusekhona izikhohlakali ezifike zihlale

nathi lapha, zizwe nesikuhlelayo bese ziyosotha ezitheni zethu!”

Kukhale amakhwela.  Kucace ukuthi indlu iyawenanela ama-

zwi kamphathisihlalo.  Ubekulindele lokhu uKhumbulani.  “Lo-

khu njalo ngikubuziswa yikuthi sihleli nempimpi khona lapha

endlini kodwa nithule nje.”

Kusuke omkhulu umsindo.  Kube ngumzukuzuku umphathi-

sihlalo ezama ukubathulisa:  “Kahleni phela bakwethu.  Ka-

hleni ngamawala, kasilaleleni ukuthi umfowethu ukususelaphi

ukuthi kunempimpi lapha.”  Kuthuleke futhi. Bonke bagqolo-

zele uKhumbulani.  Kakungabazeki ukuthi lokhu akushoyo ku-

lifudumalisile igazi.

Aqhube umphathisihlalo:  “Sizocela umfowethu asho ukuthi

ngubani lona osikhubazayo.  Ningesabi.  Uma kunobufakazi

sizomsebenza lowo.  Sesikhathele ngabantu ababambezela

izinguquko.  Kufanele afe lowo.  Uzosha!”

Kuvunyelwane ngo-“elethu” ovala izindlebe.  “Kunobufakazi

obukhulu enginabo bokuthi ikhona impimpi lapha endlini.

Iphethe isiqophamazwi.  Ihlangene nezitha!”

Athi ukuthula uKhumbulani.  Ahambise amehlo nendlu yo-

nke.  Wonke amehlo alaba abasendlini aselokoza umlilo.

“Ikhona impimpi lapha endlini.  Iphakathi kwethu.  NguXolani

Makhanya!”
	


	4.1
Yini ubuxokoxoko?
	(2)


	4.2
Kuxokozeliswa yini lapha emhlanganweni?
	(2)


	4.3
Ubani lona ofudumalisa abantu igazi?
	(1)


	4.4
Enjani inkulumo evala abantu izindlebe?
	(2)


	4.5
Kungani abantu bekholwa ukuthi uXolani uyimpimpi?
	(2)


	4.6
Yini impimpi?
	(2)


	4.7
Sithini isihloko sale ndaba?
	(2)


	4.8
Ingabe indaba yonke iyahambisana nesihloko?  Sekela impendulo yakho ngephuzu ELILODWA.
	(3)


	4.9
Wayezondelwani uXolani?  Nika amaphuzu AMABILI.
	(4)


	Isiqephu B:
	


	
	Ziqathake izinyembezi.  Ngisukume.  Ngiqonde etafuleni.

Ngelule isandla.  Ngiwucishe umsakazo.  Ngizesule ngomkhono

weyembe izinyembezi.  Kangisenandaba noma angazibona

uNomkhosi.  Uma ebuza ukuthi ngikhalelani, ngeke nginga-

baze ukumtshela iqiniso.  Kufuze ukuthi usezibonele kodwa

naye ukuthi sekufike esiphethweni.

“Uyazi uyangixaka namuhla Ndumiso.  Uyangixaka impela,”

asho angigqolozele uNomkhosi.  Ngithule.  Ngibheke phansi.

“Kawusho Ndumiso, yini ngempela?  Kukhulu okukudlayo ko-

dwa kawufuni ukungitshela.  Kangazi ukuthi usuqale nini

ukungangitsheli uma kukhona okungakuphethe kahle.  Selo-

khu ngifikile nje, kawukhombisi nokuncane ukwesasa lokhu.

Ngeke uze usho ukuthi uhleli nomuntu omthandayo, okutha-

ndayo.”

Cha, uqinisile yena uNomkhosi bandla.  Naye usuke wafika

kabi ikhanda liphithaniswe inkumbulo kaThembisile.  Ngi-

mkhumbule lokhu okuyinqaba uThembisile.  Kufanele kodwa,

kuyaqala phela ukuthi kuze kuphele izinyanga eziyisithupha

ngingakaze ngimbone.  Bekungekho nandlela yokuthi angibha-

lele ngoba kangizange ngimnike ikheli lami ngoba ngihlose

ukuthi inhliziyo yami ikhohlwe nguye.  Kuyacaca-ke nokho

ukuthi ngeke kuze kwenzeke lokho.  Uyohlala egqamile nje phambi kwami.
	


	4.10
Ukhaliswa yini uNdumiso?
	(2)


	4.11
UThembisile wayengumuntu onjani?  Bhala amaphuzu AMABILI.
	(4)


	4.12
Ukhonondelani uNomkhosi?
	(4)


	4.13
Sekuphele isikhathi esingakanani bengabonani laba balingiswa?
	(2)


	4.14
Ubani umlingiswa oqavile kule ndaba?
	(1)


	4.15
Yini inkinga yomlingiswa oku –14?
	(2)


	4.16
Ingabe yaphumelela injongo yomlingiswa oku–14?  Sekela ngephuzu ELILODWA.
	(3)


	4.17
Yimuphi umbuzo osala uzibuza wona esiphethweni sale ndaba?
	(2)


	AMAMAKI ESIQEPHU D ESEWONKE:
	[40]


	ISIQEPHU E

UBUCIKO BOMLOMO 

UMBUZO 5

INKOSI YINKOSI NGABANTU – C.T. Msimang
Funda lezi ziqeshana bese uphendula imibuzo elandelayo.
	


	Isiqephu A:
	


	
	Inkosikazi Esenyangeni

Kwesukesukela inkosikazi.  Le nkosikazi yabe ilikholwa elinguMkhrestu.

Yabe inomntwana oyedwa osemncane.  Nakho-ke sekwenzeka lusuku

lumbe ithole ukuthi ayizithezanga izinkuni ngoMgqibelo.  Pho manje

ngoba yiSonto nje izokwenzenjani?  Iwazi kahle umyalelo wesine othi:

“Khumbula usuku lweSabatha ulugcine lube Ngcwele.  Ungasebenzi

ngalo nakanye …”  Ibone nje ukuthi cha, izalelwe yinja endlini phela

uma kunje.  Iyakhala ngapha ingane.  Ifuna idokwe layo.

Isiqunge isibindi inkosikazi.  Ithathe umntwana imuthi khwaxe

emhlane.  Ithathe isibopho iqonde ehlathini.  Nempela ifike itheze.  Kanti

liyayibona iso laphezulu elingafihlelwe lutho.  UNkulunkulu anqume

ukuthi nakanjani kumele ayijezise le nkosikazi ngokwephula kwayo

umthetho wesine emithethweni eyishumi.  Nempela ayithathe nomnya-

ba wayo wezinkuni kanye nomntwana emhlane.  Aye ayoyithi phahle

ebusweni benyanga.  Nempela ifike inamathele lapho.

Ngisho nanamuhla lokhu, uma inyanga idilingene, uyayibona

inkosikazi ibelethe umntanayo, ithwele inyanda yezinkuni ekhanda,

isize yaba yithunzi ebusweni benyanga.

Cosu, cosu!

lyaphela-ke.
	


	5.1
Yayinjani le nkosikazi okukhulunywa ngayo kule ndaba?
	(4)


	5.2
Nikeza izinkinga ezimbili zenkosikazi okuxoxwa ngayo endatshaneni.
	(4)


	5.3
Uthini umthetho wesine eBhayibhelini?
	(2)


	5.4
Yawuphula kanjani umthetho le nkosikazi?
	(2)


	5.5
UNkulunkulu wayijezisa kanjani?
	(2)


	5.6
Bhala izimpawu ezintathu zenganeko ezitholakala kule nganeko.
	(6)


	Isiqephu B:
	


	
	Ubunjalo bobuciko bomlomo

Ubuciko bomlomo yinkulumo enobuchwepheshe noma eyingxoxo eye-

dluliselwa ezizukulwaneni ngezizukulwane ngomlomo.  Abadala baye

bathi bezwa ngabadala kanti nabo bezwa ngabadala ababengaphambi

kwabo kuhlehle njalo ngalolo khondolo.  Inkulumo eyingxoxo imvamisa

kuba yizinganekwane ngezinhlobo zazo ezahlukene.  Inkulumo engu-

buchwepheshe yona ibandakanya le mikhakha:  iziphicaphicwano, izi-

sho, izaga, nezinkondlo.

Uma sikhuluma ngobuciko bomlomo asikhulumi ngokhondolo (tra-

dition) olwaqala lwagcina ngokhokho, kepha sikhuluma ngokhondolo

oluphilayo noluthuthukayo ngisho nanamuhla lokhu.  Izibonelo eziningi

kule ngxoxo yethu ziyakufakazela ukukhula nokuthuthuka kobuciko

bomlomo. Awuzwe nje lapho kubongwa uMnyamana kaNgqengelele:
	


	5.7
Buyini ubuciko bomlomo?
	(2)


	5.8
Kwakungani le nkulumo ingabhalwa phansi?
	(2)


	5.9
Bhala kube KUNE okufundwayo uma sikhuluma ngobuciko bomlomo.
	(8)


	5.10
Zingaki izinhlobo zezinganekwane esifunde ngazo kule ncwadi?
	(2)


	5.11
Ubuciko bomlomo bubaluleke ngani kithina njengabafundi?  Yisho kube KUTHATHU.
	(6)

